

وزیراعظم کے تقرر کے لیے نیا آئینی عمل
دستور کی تعبیر کا کام عدالتوں کا ہے لیکن جہاں تک دستور کی تعبیر کے وہ پہلو ہیں جن کا اس ایوان کی کار کردگی سے تعلق ہے یہ اختیار چیئر مین سینٹ اور اس ایوان کا بھی ہے کہ وہ دستور کی تعبیر کر سکے۔ ملک کے لیے یہ بات ضروری ہے کہ وزیراعظم ہو اور اگر کسی وقت ملک میں وزیر اعظم نہیں ہے تو ملک ایک سیاسی خلا میں ہے۔ حکومت، قانونی حکومت اور آئینی حکومت کے معنی وزیر اعظم اور اس کی کابینہ ہے۔ اس سلسلے میں سپریم کورٹ کے فیصلے میں یہ بات کبھی گئی
تھی۔
"The reference to the provision of the Constitution made above shows that the office of the Prime Minister is necessary at all times for running af- fairs of the country and that he should have been appointed to have a caretaker cabinet."
(آئین کی مذکورہ بالا شق سے ظاہر ہوتا ہے کہ ملک کے معاملات چلانے کے لیے وزیرا عظم کا عمدہ ہر وقت ضروری ہے اور اسے نگران کا بینہ رکھنے کے لیے مقرر کیا
جانا چاہیے تھا)
وزیر اعظم تین طریقے سے ہو سکتا ہے۔ ایک نگران وزیراعظم جس کا اختیار صدر کو ہے کہ اگر یہ عمدہ خالی ہو جائے تو وہ نگران وزیر اعظم بنا دے۔ اس وقت کوئی ایسا اقدام نہیں کیا گیا۔ دوسری شکل یہ ہے کہ دفعہ 1 کی شق ۲ اور ۳ الف میں سے کسی نہ کسی کے تحت وزیرا عظم کا تقرر ہیں یہ بات بہت واضح ہے کہ دستور کے الفاظ کے مطابق صدر کے لیے یہ لازم ہے کہ وہ ۲۰ مارچ ۱۹۹۰ء پروفیسر خورشید احمد کا موقف تھا کہ ۲۰ مارچ ۱۹۹۰ء کو صدر پاکستان کا وہ صوابدیدی اختیار ختم ہو گیا ہے جس کے تحت وہ ایوان کے کسی ممبر کو وزیراعظم نامزد کرتے تھے۔ اس لیے موجودہ وزیر اعظم کو ازسر نو اعتماد کا ووٹ حاصل کرنا چا ہے۔ ۲۸
مارچ ١٩٩٠ء
۲۱۹

کے بعد وزیر اعظم کے تقرر کے لیے وہ راستہ اختیار کرے جو دستور نے ۹۱ (۲) میں میا کیا ہے۔ یہاں تاریخوں کی بڑی اہمیت ہے قانونی اعتبار سے اور سیاسی اعتبار سے بھی۔ دستور میں ایک شق (۱۳۰) موجود ہے کہ اپنے عہدے پر موجود وزیر اعلیٰ کو دوبارہ مقرر کرنے کی ضرورت نہیں ہے اس لیے اسے تحفظ مل گیا۔ قانون سازوں نے دانستہ وہ پروویر من 11 میں نہیں ڈالی اس کے معنی یہ ہیں کہ او کی ایک ہی تعبیر ہو سکتی ہے اور وہ یہ کہ ۲۰ مارچ ۱۹۹۰ء تک اس کی شق ۳ اور ۲۰ مارچ 1ء کے بعد ۲ اے کا اطلاق ہو گا۔ دوسرے الفاظ میں دفعہ ۹۱ کی ذیلی شق (۲) ۲۰ مارچ کو بے کار ہو گئی اور چونکہ کوئی ایسی شق دستور میں موجود نہیں ہے کہ ان دفعات کے تحت جسے نامزد کیا گیا تھا وہ یقیناً بر قرار رہ سکتا ہے اس لیے اس کی حیثیت ایک کٹ آف پوائنٹ کی ہے۔ یہاں ایک سیاسی دلیل کے تحت تھوڑی دیر کے لیے یہ فرض کر لیا جائے کہ ۱۷ اگست ۱۹۸۸ء کا واقعہ نہیں ہوا۔ اور یہ کہ ۲۹ مئی ۱۹۸۸ء کا واقعہ بھی نہیں ہوا، پھلی اسمبلی چل رہی ہے اور وہ اسمبلی اپنی مدت پانچ سال پوری کرتی ہے۔ فروری ۱۹۹۰ء میں دوبارہ انتخابات ہوتے ہیں ماریچ میں اسمبلی کو طلب کیا جاتا ہے اور 19 مارچ 1940ء کو جنرل محمد ضیاء الحق مسٹر ایکس کو وزیرا عظم نامزد کرتے ہیں، اور وہ اسی دن اعتماد کا ووٹ لے لیتا ہے۔ کیا اس کی بنیاد پر یہ شخص اگلے پانچ سال وزیر اعظم رہ سکتا ہے؟ دستور کا منشا یہ نہیں تھا۔ دستور کا منشا یہ تھا کہ آٹھویں دستوری ترمیم کے ذریعے جو ترامیم کی گئی تھیں کہ پارلیمنٹ کے اختیارات کی کہ وہ اپنا لیڈر خود منتخب کرے، بھال کیا جائے اور اس پر کٹ آف پوائنٹ تھا کہ ۲۰ مارچ 1940ء کو یہ حق اسمبلی کو چلا جائے گا اور دفعہ ۹۲ (۲) میں صدر کو نامزدگی کا اختیار ختم ہو جائے گا۔ اس تاریخ سے پہلے کسی کو نامزد کیا گیا ہے تو اسے جاری رہنے کا اختیار نہیں ہو گا اس لیے کہ جاری رہنے کا اختیار شق کے اطلاق کے تحت تو ہو سکتا ہے جیسا کہ وزیر اعلیٰ کے لیے کیا گیا لیکن چونکہ یہاں وہ شق موجود نہیں ہے، اس لیے یہ کٹ آف پوائنٹ یہاں ضروری ہے، تاکہ قانون سازے ادارے کی خود مختاری بحال ہو سکے۔ اس طرح اس مثال کے مطابق اس بات کا امکان تھا کہ جو دستوری ترمیم کی گئی ہے اور ۲۰ بارچ کو جو اختیارات صدر سے واپس لیے گئے ہیں ان سے وہ ایک دن پہلے ہی ایک شخص کو نامزد کرتے جو
اسمبلی سے اعتماد کا ووٹ حاصل کرتا اور اس کے بعد آئندہ پانچ سال تک وزیر اعظم رہ سکتا۔ دستور کے الفاظ بہت واضح ہیں۔ اس وقت ملک میں ایک سیاسی ملکہ ہے اور موجودہ حکومت غالباً اپنے آپ کو اس پوزیشن میں نہیں پاتی کہ وہ دستور کے ان تقاضوں کو پورا کرے۔ یہی وجہ ہے کہ ۲۲ مارچ کو دھوم دھڑکا ہوا، ٹی وی کے کیرے بھی گئے اعلان کیا گیا کہ اعتماد کا روٹ لیا جا رہا
۲۲۰

ہے، جبکہ اعتماد کا وٹ تصدیق کے بعد آئے گا۔ اگر اس کے بعد پھر صدر مطالبہ کرے تو اعتماد کا ووٹ لے سکتے ہیں یا ۶۰ دن کے اندر اندر اعتماد کا روٹ لیا جائے گا۔ بہر حال ایک مرتبہ اسمبلی کا اجلاس اس مقصد کے لیے بلایا جانا کہ وہ اپنا لیڈر منتخب کرے اور پھر اس لیڈر کو دعوت دی جائے کہ وہ حلف لے اور اس کے بعد کابینہ بنے در اصل دفعہ 91 کی پوری ترتیب سے انکار ہے۔ اس دن بھی بہت کچھ کہا گیا لیکن معلوم ہوا کہ پارٹی کے صرف سو افراد اور چھ دوسرے افراد ایوان میں موجود تھے اس سے صاف ظاہر ہے کہ حکومت کو حمایت حاصل نہیں ہے وہ تصدیق نہیں کرنا چاہتی اور اس طرح ملک میں ایک آئینی خطا ہے جو سینٹ کو بھی متاثر کر رہا ہے۔ اس چیز کی بنا پر ہم یہ سمجھتے ہیں کہ ہمارا استحقاق مجروح ہوا ہے۔ براہ مہربانی ملک کو اس آئینی خلا سے نکالنے میں رہنمائی اور مدد فراہم کی جائے، تا کہ ایک ایسی حکومت وجود میں آسکے جسے قومی اسمبلی کا اعتماد حاصل ہو اور ملک میں کوئی ٹھوس کام شروع ہو سکے۔ اس وقت ایسا محسوس ہوتا ہے جیسے ملک میں کوئی حکومت نہیں ہے اور یہ صورت حال تشویشناک ہے۔
(۲۸-۳-۹۰)
محترم وزیر داخلہ نے معاملے کو الجھانے کی کوشش کی ہے، اس کی وضاحت کرنے کی کوشش نہیں کی۔ پہلی بات انہوں نے یہ کبھی کہ ڈاکٹر کا اگر تقرر کیا جائے اور اس کے بعد قانون بدل دیا جائے تو پھر کیا صورت ہو گی۔ ان دونوں کا آپس میں کوئی تعلق نہیں ہے۔ وہ ایک باضابطہ سروس کا معاملہ ہے، یہ ایک سیاسی عہدے کا معاملہ ہے۔ وہاں پر سروس کے قواعد لاگو ہوتے ہیں اور اگر ابتدائی تقرری ہو تو ابتدائی تقرری اس کی معینہ مدت تک جاری رہے گی، اور یہاں پوزیشن یہ ہے کہ ایک ٹھوس تبدیلی ہوئی ہے۔ ملک کا وزیراعظم کس طرح اپنے عہدے تک پہنچے یہ دستور کا بنیادی سوال ہے۔ وہ یہ متعین کرے کہ یہ عہدے کیوں کر پر کیے جائیں گے اور اگر اس کے اندر ایک سے زیادہ نظام موجود ہوں تو پھر ہر نظام جس کی جو مدت طے ہو گی، وہ اس وقت تک لاگو ہو گا اس کے بعد وہ ختم ہو جائے گا اور نیا نظام رائج ہو جائے گا۔ تو یہ دو بالکل مختلف مثالیں ہیں، جن کو انہوں نے گڈڈ کرنے کی کوشش کی ہے۔
انہوں نے ایک نیا تصور نکالا ہے کہ وزیر اعظم کا کام بھی کوئی میعادی کام ہے۔ ان کے تمام مغالطوں کی سب سے بڑی وجہ یہ ہے کہ وہ سمجھتے ہیں کہ وزیرا عظم کا کام کوئی میعادی کام ہے۔ اسمبلی کی میعاد ضرور ہے لیکن لچکدار میعاد ہے۔ وہ پانچ سال یا اس سے پہلے وزیراعظم کے کھنے
پاکستانی سیاست اور آئین
۲۲۱



پر فوراً برخواست کی جا سکتی ہے اگر وزیر اعظم یہ محسوس کرتا ہے کہ ایک سال بعد ہی اسمبلی برخواست ہو جائے تو وہ مشورہ دے سکتا ہے، یہ مشورہ صدر کو پابند بناتا ہے اور یہ آئین میں مہیا کیا گیا ہے اور کسی کو یہ کہنے کا اختیار نہیں ہے کہ پانچ سال کی میعاد کو کیوں پورا نہیں کیا گیا، ایک سال کے عرصے میں ہی اس نے کیوں مشورہ دیا ہے۔ یا کچھ خاص حالات کے اندر صدر بھی اسمبلی کو برخواست کر سکتا ہے۔ اگر ملک میں ایمر جنسی ہو، تو ایک سال تک اس کی مدت بڑھ بھی سکتی ہے، انتخابات ملتوی بھی ہو سکتے ہیں۔
یہ آئینی امکانات موجود ہیں۔ اسمبلی کے لیے تو ایک حد مقرر ہے۔ اور وہ بھی چلکدار۔ لیکن وزیر اعظم کے لیے کوئی حد مقرر نہیں ہے۔ اس کا صرف ایک ہی اصول ہے اور وہ یہ ہے کہ دستور نے وزیر اعظم کو وزیر اعظم بنائے جانے کے بارے میں جو قاعدہ طے کیا ہے اس کے مطابق وہ وجود میں آئے اور یہ قاعدہ ۲۰ مارچ ۱۹۹۰ء تک کے لیے ایک تھا اور پھر ۲۰ مارچ ۱۹۹۰ء کے بعد دوسرا ہو گیا ہے۔ یہ کوئی راز نہیں تھا اسے چھپا کر نہیں رکھا گیا تھا، کوئی ایسی بات بھی نہیں ہے کہ مداری نے اپنی ٹوپی سے نکال کر کوئی چیز رکھ دی ہو بلکہ اسی دستور کے تحت یہ کام ہورہا ہے، وہی آٹھویں ترمیم جس کے بارے میں بڑی بڑی تقریریں کی گئی ہیں اور اس کو گالیاں دی گئی
ہیں، اسی میں یہ لکھا ہوا ہے۔ اور یہ بات بالکل واضح تھی کہ وزیر اعظم کا اعتماد حاصل کرنے کا طریقہ ۲۰ مارچ سے پہلے اور بعد میں الگ الگ ہے اور میں آن ریکارڈ ہوں کہ جس نکتے کو انہوں نے اچھالا ہے سینٹ میں کی گئی میری تقریر نکال کر دیکھ لیسے میں نے اس وقت بھی یہ بات کبھی تھی کہ یہ دستوری ترمیم بے احتیاطی کے ساتھ کی گئی ہے اور جو منتج تبدیلیاں تھیں وہ نہیں کی گئیں، ہم سب اس میں ملوث تھے۔ رات کو تقریباً دو مجھے سمجھوتہ ہوا تھا اس وقت یہ تبدیلی نہیں کی گئی۔ فی الحقیقت یہ ایک بے قاعدگی ہے کہ ۲۰ مارچ کے بعد اسمبلی خود انتخاب کرے۔ اکثریت تصدیق کرے، اور اس کے بعد پھر آپ دوبارہ کہیں کہ ۶۰ دن کے اندر اندر اعتماد کا ووٹ لیں۔ ان ساٹھ دنوں کا تعلق شق (۲) سے تھا۔ (۲۔ اے) سے نہیں لیکن کام چونکہ جلدی میں ہوا تھا، اس لیے دستور میں ایک ما بعد تبدیلی نہیں ہوئی یہ بے ربعلی ہے، اس کی حیثیت امنائی حصے کی ہے کہ وہ دستور میں موجود رہا ہے ہمیں اس کو قبول کرنا پڑتا ہے۔ میں نے اس بات کو اپنی سیونٹ میں کی گئی تقریر میں بیان کیا تھا کہ آپ نے جلدی میں کام کیا ہے اور اس طرح یہ ستم رہ گیا ہے۔ آج آپ اس کا سہارا نہیں لے
سکتے۔

۲۲۲


آپ نمبر (۳) اور نمبر (۲) کو پڑھ لیجیے۔ (۲) ۲۰ مارچ کے بعد فالتو ہو جاتی ہے اور (۴۔ اے ) ۲۰ مارچ کے بعد لاگو ہو جاتی ہے۔ اس کے بعد لازمی تھا کہ یہ متعین کیا جائے کہ اب کس کو ایوان کا اعتماد حاصل ہے اور یہی دراصل دُکھتی رگ ہے۔
پہلے آپ نے جو اعتماد کا روٹ لیا، جس طریقے سے لیا، وہ ہمارے سامنے ہے۔ واحد اکثریتی پارٹی نے کس طریقے سے اپنی اکثریت ثابت کی اور اس کے بعد کس طرح عدم اعتماد کے موقع پر وہ اکثریت کم ہو کر کہاں سے کہاں پہنچ گئی اور آج وہ کہاں ہے۔ حالت یہ ہے کہ ۲۲مارچ کو آپ نے قومی اسمبلی کا اجلاس بلایا اور ایک فضا بنائی کہ آپ اعتماد کا ووٹ لیں گے۔ لیکن اس دن آپ کے پاس صرف ۱۰۶ افراد تھے۔ اس کے بعد یہ طے کیا گیا کہ ۱۰۶ کی تعداد اسمبلی میں نہ
آئے ، اس لیے کہ اس سے ہمارا بھرم باقی نہیں رہے گا۔ ہمیں یہ سب چیزیں معلوم ہیں۔ بنیادی مسئلہ یہی ہے کہ آپ کو یہ تسلیم کرنا پڑے گا کہ وزیراعظم کا انتخاب کوئی میعادی کام نہیں ہے۔ اس کے لیے دستور نے ۲۰ مارچ ۱۹۹۰ء سے پہلے کے لیے ایک طریقہ بتایا ہے، یہ کٹ آف ڈیٹ ہے اور اس کے بعد ایک دوسرا طریقہ بتایا ہے اور دستور کے تحت اگر ۲۰ مارچ کے بعد وہ راستہ اختیار نہیں کیا جاتا جو دستور میں بیان کیا گیا ہے، تو پھر ملک میں آئینی خلا پایا جاتا ہے اور اس آئینی خلا کو جلد از جلد پر ہونا چاہیے۔ عدالتوں میں بھی لوگ جائیں گے لیکن آپ کو خود سمجھنا چاہیے کہ سیاسی مسائل کا حل سیاسی ہو تو اچھا ہے عدالتوں میں نہ کیا جائے۔ اگر آپ کے پاس اکثریت ہے تو ٹھیک ہے، اسمبلی بلائیے، ثابت کیجیے، وزیر اعظم رہے ۔ کون اعتراض کر رہا
ہے۔ ہم تو صرف یہ کہہ رہے ہیں کہ دستور کے تقاضوں کو پورا کیجیے۔
انہوں نے یہ ساری تقریر فرمائی کہ دفعہ ۹۱ (۵) اس کے خلاف ہے۔ (۵) کیسے خلاف ہے؟ (۵) تو دراصل اس معاملے میں غیر متعلق ہے۔ اس لیے کہ (۵) کے تحت صدر کو ہمیشہ سے اختیار حاصل ہے۔ وہ ۲۰ مارچ سے پہلے بھی اسے حاصل تھا اور بعد میں بھی حاصل رہے گا اور وہ اس وقت بھی حاصل رہے گا جب اسمبلی کوئی نیاوزیراعظم منتخب کرے۔ اس وقت کے بعد بھی اگر صدر یہ چاہے کہ اس سے کہے کہ تم اعتماد کا ووٹ لو تو وہ یہ مطالبہ کر سکتا ہے۔ اس لیے اس کا اس سے کوئی تعلق نہیں ہے۔ دفعہ ۱۳۰ کے بارے میں انہوں نے کہا کہ غیر متعلق ہے۔ یہ بات صحیح نہیں ہے۔ دونوں ایک دوسرے سے بڑا قریبی تعلق رکھتے ہیں۔ اور وہ تعلق یہ ہے کہ مرکزی اسمبلی اور صوبائی اسمیلی میں وزیر اعظم اور وزیر اعلیٰ کے تقریر کا اختیار اور راستہ کیا ہو۔ ۱۹۷۳ء کے اصل دستور میں صورت

حال یہ تھی کہ سپیکر کے انتخاب کے بعد پہلا کام یہ کرنا تھا کہ ایوان اپنا لیڈر منتخب کرے اور پھر وہ پور وزیر اعظم ہے۔ اسی طریقے سے صوبائی اسمبلی میں یہ تھا کہ اسپیکر کے انتخاب کے بعد ایوان اپنا لیڈر منتخب کرے اور وہ وزیر اعلیٰ ہے۔ دستور میں درج طریقے کے تحت ترمیم کی گئی اور اس میں یہ کر دیا گیا کہ یہ دونوں تقرریاں جو صدر اور صدر کے مشورے کے ساتھ گورنر کے لیے صوابدیدی ہو گئی تھیں، ترمیم کر کے ان دونوں کو بدلا گیا اور بدل کر اسمبلی کے اس حق کو بحال کیا گیا تا کہ اسمبلی خود اپنا لیڈر منتخب کر سکے، جو وزیراعظم بنے۔
اس میں جو فرق روا رکھا گیا وہ یہ ہے کہ صوبائی اسمبلی کا تین سال کے بعد یہ حق بحال ہو رہا ہے اور مرکزی اسمبلی کا پانچ سال کے بعد۔ اس میں یہ نہیں تھا کہ وہ اسمبلی رہتی ہے یا نئی اسمبلی آجاتی ہے۔ دوسری اسمبلی آتی ہے، تیسری چوتھی یا پانچویں آتی ہے۔ یہ کوئی چیز نہیں تھی۔ اصل چیز یہ تھی کہ تین سال اور پانچ سال میں اس بات کو فراہم کر دیا گیا کہ بر سر اقتدار وزیر اعلیٰ کو دوبارہ منتخب ہونے کی حاجت نہیں ہوگی اور وزیر اعظم کے لیے یہ نہیں کیا گیا جس کے صاف معنی یہ نہیں کہ اس حق کی بحالی کے بعد اس عمل کو بدلنا ہے۔ پچھلا عمل اب متروک ہو گیا۔ نیا عمل ایک آئینی عمل ہے اور اگر اس کو آپ اختیار نہیں کریں گے تو آپ آئین کی خلاف ورزی کریں گے
جو درست نہیں ہے۔ انہوں نے لفظ after کو بھی بہت اچھالا ہے۔ میں بھی اسی قسم کے الفاظ سے بہت کچھ کر سکتا ہوں لیکن اصل چیز یہ ہے کہ ۲۰ مارچ تک پرانا نظام تھا اور ۲۰ مارچ کے بعد کہیں یہ نہیں لکھا گیا کہ after کے معنی after one year ہے یا after one day ہے جب تک یہ نہ لکھا جائے تو اس کا مطلب یہ ہے کہ ۲۰ مارچ کے بعد ۲۱ مارچ سے نظام بدل گیا، طریقہ کار تبدیل ہو گیا اور اگر آپ ۲۰ مارچ کے بعد اس کا احترام نہیں کر رہے تو آپ آئین کی خلاف ورزی کر رہے
ا
یہ

